
 
 

Vuäppõõzz ämmatla da  
lookkjiškooulškooultõõzz mättʼtõõđjid 
Seksuaalʼlaž heâmmummuž da viõkkvääʹld  
cõggmõš da tõõzz kässjõõttmõš
 



Årstâtt seksuaalʼlaž heâmmummuš da 
viõkkväʹldd!

Seksuaalʼlaž heâmmummuž 
da viõkkväʹldd vuäitt šõddâd 
pirrõõzzâst soorčkani, ouddmiârkkân 
sosiaalʼlaž mediast. Heâmmummuš 
lij še lâssnam neeʹttest da õõlmâs 
paaiʹǩin.
 
Mâʹst lij kõõččmõš, mäʹhtt 
heâmmummša da viõkkväldda 
vueiʹtet kässjõõttâd da mäʹhtt 
staanvuõđ vueiʹtet lââʹzzted?

Seksuaalʼlaž heâmmummuš da 
viõkkväʹldd - mõõk tõk liâ?

Seksuaalʼlaž heâmmummšin miârktet säännlaž, 
sääʹnteʹmes, fyyslaž leʹbe jeeʹres seksuaalʼlaž ij-
tuõivvum jälstõõttmõõžž, koin neuʹrreet jiõggsaž leʹbe 
fyyslaž kuõskteʹmesvuõđ jeäʹrben raajeeʹl äʹštteei, 
vâjjõsmiõllsaž, pâiʹlǩiõčči, neuʹrreei leʹbe tåʹsǩǩeei 
toobdâlm. Seksuaalʼlaž viõkkväʹldd neuʹrrad pâi oummu 
kuõskteʹmesvuõđ leʹbe jiõččmieʹrreemvuõiggâdvuõđ. 

Seksuaalʼlaž heâmmummuš da viõkkväʹldd šõddee 
luučkõs mueʹǩǩ. Heâmmummuš da viõkkväʹldd 
vaaikte fiʹttjõʹsse jiijjâs vaardâst da õõldâsvuõđâst, 
ooumažkõskkvuõđâst da jiijjâs seksuaalʼlažvuõđâst. 
Viõkkvääʹldest seuʹrrje tiõrvâsvuõttvaiggâdvuõđ, 
pââlltoobdâlm, ǩeeuʹsummuž leʹbe pääkkummuž. 
 

Seksuaalʼlaž viõkkväʹldd lij reäkkõs. Tõʹnt tõʹst lij pâi 
vääžnai mainsted, da iʹlmmted šõddmest mättstroiʹttel 
tuâjlažkådda, huõlteeʹjid da pååʹlsa. 



Seksuaalʼlaž heâmmummuž da viõkkvääʹld liâ ouddmiârkkân:

•	 seksuaalʼlažnallšem saaǥǥi da snimldõkmateriaal vuõlttummuš 
•	 snimldõõǥǥi leʹbe oummu kommentâsttmõš
•	 fyyslaž ij-tuõivvum jälstõõttmõš da kuõsktõs: njaugstõs, 

čaʹrvvjummuš, läkkstõõllmõš, kouʹrrjummuš leʹbe jeeʹres 
kuõskktõõllmõš ouddmiârkkân šõkknemneävvaid, põttbeälla, 
rõõʹddid leʹbe čeeʹbbid

•	 sooǥǥbeällsaž leʹbe seksuaalʼlaž kõskknažvuõđ kuõskki õõlǥtõõzz 
leʹbe ehdtõõzz

•	 pääkktummuž seksuaalʼlaž tuejjummša, kååʹtt neuʹrrad 
jiõččmieʹreemvuõiggâdvuõđ

•	 pääkktummuž seksuaalʼlaž materiaal ǩiõččmõʹšše leʹbe seʹksse 
•	 vuâlla 18-âkksa seksuaalʼlaž ääuktõõllmõš da vuâlla 16-ekksa 

paaimtummuš seksuaalʼlaž tuejjummšid 
•	 seksuaalkääzzkõõzz vuästtmõš vuâlla 18-ekksast 
•	 raiskkjummuž, še seäʹbrjõõttâmkõskkvuõđâst, ääv- leʹbe 

veänccuum leettast 
•	 cisttviõkkväʹldd da šõkknemneävvai čuõppmõš

Lääʹǩǩ suõjjad jeäʹrben vuâlla 16- da 18-ekksaid 

Lääʹddjânnmest liâ kueʹhtt suõjjââʹǩǩraaj: vuâlla 16 da vuâlla 18 eeʹǩǩed. 
Vuâlla 16-âkksiʹžže ij vuäǯǯ tuejjeed seksuaalʼlaž tuejjummšid leʹbe åårrad 
täin õhttmõõžžâst. Seksuaalʼlaž heâmmummuž tuejjummšid tuʹlǩǩeet 
seksuaalʼlaž viõkkväʹldden, jõs tõk tillʼlâvve vuâlla 16-ekksiʹžže. Vuâlla 
16-ekksaž ij pââʹst uʹvdded põõʹsti miâsttmõõžž seksuaalʼlaž tuejjummša leʹbe 
õhttmõʹšše jiijjâz čiõlggsânji puärrsab nuõr leʹbe vuõrâsoummuin. 

18 eeʹjj suõjjââʹǩǩraajj suõjjad nuõr piârri seʹst šõddi, luõʹttjemkõskkvuõđâst 
leʹbe auktoriteeʹttsââʹjest šõddi seksuaalʼlaž ääuktõõllmõõžžâst. 

Vuâlla 18-ekksa sniimmi seksuaalnallšeeʹm materiaal huâđast âânnmõš da 
juâkkmõš lij aainâs pâi ǩiõlddum. 

Lââʹssteâđ: https://poliisi.fi/seksuaalirikokset
 

•	 säärn ij, da raauk heâmmeei jõskkâd heâmmummuš
•	 jõs vueʹǩǩ lij pannčiõlǥas, maainâst ääʹššest da säärn, måkam 

tuejjummuž tuu heâmmee
•	 muuʹšt, što håʹt-i jiõk pââstče särnnad leʹbe tåimmad vaiggâd 

vueʹjjest, vasttõs heâmmummšest da viõkkvääʹldest lij pâi tõn 
tuejjeeʹjest

•	 taarbšeen mõõn meädda pääiʹǩ âʹlnn da ooʒʒõõđ staannʼjen 
tobddâm oummui årra

•	 vääʹld karttnjamstõõzzid neeʹttest šõddmin âʹǩǩõssân tobddmin 
õhttvuõđvälddmõõžžin 

•	 harjjtõõl vieʹǩǩ ooccmõõžž, karttnjamstõõzzi välddmõõžž da 
heâmmummšest mainstummuž

•	 säärn puärrsid, mii lij jieʹtten tän šõddmest
•	 säärn tiõrvâsvuõtthoiʹddjeeja, psykolooʹge, kuraattooʹre leʹbe 

uʹčteela. Mättstroiʹttel tuâjjlažkååʹddest lij iʹlmmtemõõlǥtemvuõtt 
päärnaisuõjjõʹsse da pååʹlsa teâttses puõʹđi jiõʹǧǧe leʹbe 
tiõrvâsvuõʹtte tillʼlõõvi tuâjast.

•	 ooʒʒ vieʹǩǩ taarbšeen 
	 Seri-tukikeskus: thl.fi/seri
	 Rikosuhripäivystys: riku.fi
	 Nuorten Exit: nuortenexit.fi
•	 jõs vuäinak seksuaalʼlaž heâmmummuž leʹbe viõkkvääʹld, raauk 

vieʹǩǩ. Muuʹšt jiijjad da järrsi staanvuõtt da ainsmâtt, što son ǩiõrddi 
vuäǯǯ tuärjjõõzz da vieʹǩǩ.

•	 tueʹjjed iʹlmmtõs mättstroiʹttlest ǩiõččlâʹsttem seksuaalʼlaž 
heâmmummšest leʹbe viõkkvääʹldest. Kõõjj, måkam tååimid 
ääʹššest ääʹljet.

•	 tueʹjjed viõkkvääʹldest pâi reäkkõsiʹlmmtõs pååʹlsa

Ǩeäzz vuäitt leeʹd õhttvuõđâst, mättstrooiʹtel teâudd 

_____________________________________________________

Mäʹhtt tååimam, jõs toobdam seksuaalʼlaž heâmmummuž da 
viõkkvääʹld?

https://poliisi.fi/seksuaalirikokset
https://thl.fi/seri
https://thl.fi/fi/web/vakivalta/apua-ja-palveluja/seri-tukikeskus-seksuaalivakivallan-uhreille 
https://www.riku.fi
https://nuortenexit.fi/


Jõs leäm jiõčč tuejjeei, mäʹhtt tåimmjam?

•	 maainâst ääʹššest da raauk vieʹǩǩ naisenvakivalta.fi, 
Lyömätön linja: miessakit.fi

•	 raauk vieʹǩǩ še mättstroiʹttel tiõrvâsvuõđhoiʹddjeeʹjest, 
psykoloogâst da kuraattoorâst

Mäʹhtt vuäitam vaaikted staanvuõʹtte? 

 
•	 heâmmummuž da viõkkvääʹld cõggmõš lij pieʹǩǩ mättstroiʹttel 

tääʹssäärv, staani mättjempirrõõzz da pueʹr tåimmjemkulttuur 
ouddnummuž

•	 smiõtt, mäʹhtt jiõčč jälstõõđak neeʹttest da mäʹhtt mainstak jeeʹres 
oummin

•	 smiõtt, mäʹhtt tuejjääk staani sââʹj jiccsad da järrsid
•	 leäkku aktiivlânji mieʹldd ooudeʹmmen staanvuõđ da 

tåimmjemkulttuur, koʹst puk vääʹldet ääššlânji lokku

Mäʹhtt vuäitam suõjjõõttâd seksuaalʼlaž heâmmummšest da 
viõkkvääʹldest? 

•	 muuʹšt, što normaaʹle seksuaalʼlaž kõskknažvuõʹtte õhttan pâi 
kuhttupeällsaž tätt da miâsttmõš 

•	 muuʹšt, što tuʹst lij vuõiggâdvuõtt jiijjad raajid da vuäǯǯak pukin 
vueʹjjin ǩeâlddõõttâd juõʹǩǩ ääʹššest, mâid jiõk haaʹled 

•	 muuʹšt še, što seksuaalʼlaž heâmmummuš da viõkkväʹldd ij leäkku 
ni kuäʹss ǩiõrddi oummu vieʹrr, ij-ka õõudbeäʹlnn peäggtum tuâjain 
vueiʹt pâi suõjjõõttâd 

•	 harjjtõõl tåimmjed âʹǩǩõõzzâst tobddi õhttvuõđvälddmõõžžin 
neeʹttest, õõlmâs paaiʹǩin leʹbe mättstroiʹttlest

•	 smiõtt, mâin kanaalin tuʹst kaʹnnat leeʹd neeʹttest. Tueʹjjed iʹlmmtõs 
kanaaal âʹlnn õõnnʼja heâmmeei leʹbe ääʹššteʹmes siiskõõzzâst.

•	 smiõtt tärkka, mõõn juâǥǥak neeʹttest jijstad da järrsin
•	 jååʹđ staannʼjen tobddâm õõldâsoummui leʹbe jeeʹres 

oummuivuiʹm, staani paaiʹǩin da suutk poodd

https://naisenvakivalta.fi
https://miessakit.fi


 
 

Tät brosyyr lij pieʹǩǩ Mätt’tõshalltõõzz ǩeeuʹsummuž, heâmmummuž, 
čårstummuž  da viõkkvääʹld cõggmõõžž seiddõõzz materiaal. 
Seiddõstuâjj vuâđđââvv mätt’tõs- da kulttuurministeria ǩeeuʹsummuž, 
viõkkvääʹld da heâmmummuž cõggmõõžž tuåimmprograʹmme 
https://okm.fi/kiusaamisen-ehkaisemisohjelma di meersa 
päärnažstrategia tiuʹddepiijjmõʹšše https://julkaisut.valtioneuvosto.fi/
handle/10024/163541.

Brosyyr kooll vuässas še vuõiggâdvuõttministeria neezznid tillʼlõvvum 
viõkkvääʹld vuâsttatuâsttamprograʹmme https://oikeusministerio.fi/naisiin-
kohdistuvan-vakivallan-torjuntaohjelma

https://okm.fi/kiusaamisen-ehkaisemisohjelma
https://julkaisut.valtioneuvosto.fi/handle/10024/163541
https://julkaisut.valtioneuvosto.fi/handle/10024/163541
https://oikeusministerio.fi/naisiin-kohdistuvan-vakivallan-torjuntaohjelma
https://oikeusministerio.fi/naisiin-kohdistuvan-vakivallan-torjuntaohjelma



